
um frumvarp til laga um sölu á ráðherrabústaðnum við Tjarnargötu.

Frá fjárhagsnefnd.

Þótt sá forsætisráðherra, sem nú er, þurfi eigi á ráðherrabústað landsins 
að halda til ibúðar, þá álitur nefndin óhjákvæmilegt að landið eigi hús, er 
sje sæmilegur bústaður handa forsætisráðherra, þvi að engin vissa er fyrir þvi, að 
svo fari æfinlega sem nú, að hann eigi sjálfur hús, er sje honum nægilegur bú- 
staður.

Nefndin er. sammála flutningsmanni um það að heppilegra sje, að opin- 
berar byggingar sjeu úr steini en timbri. En ef landið seldi ráðherrahúsið, eins 
og nú standa sakir, og ætlaði sjer aftur að byggja ráðherrabústað úr steini, þá 
er óvist, hve fljótt það gæti orðið, þar sem byggingarefni er nú þvi nær ófáanlegt 
og afardýrt, það sem fæst, og verður liklega fyrst um sinn. Nefndin leggur þvi til 
að frumvarp þetta verði felt.

